
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ԳԵ
রবীন্দ্র-রচনাবলী
সে জমা করেছে ভোগের ধন সাত হাট থেকে,
ভোগে লেগেছে আগুন,
আপন তাপে গুমরে গুমরে
গেছে ভোগের জোগান আঙর হয়ে । তার রীতি, তার নীতি, তার শিকল, তার খাচা
চাপা পড়েছে মাটির নীচে
পরযুগের কবরস্থানে ।
কখনো বা ঘুমিয়েছে সে
ঝিমিয়ে-পড়া নেশার আসরে বাতি-নেবা দালানে
আরামের গদি পেতে |
অন্ধকারে ঝোপের থেকে
ঝাপিয়ে পড়েছে স্কন্ধকাটা দুঃস্বপ্ন, পাগলা জন্তুর মতো
গো গোঃ শব্দে ধরেছে তার টুটি চেপে, বুকের পাজরগুলোয় ঠক ঠক দিয়েছে নাড়া, গুঙরে উঠে জেগেছে সে মৃত্যুযন্ত্রণায়। ক্ষোভের মাতুনিতে ভেঙে ফেলেছে মদের পাত্র,
ছিড়ে ফেলেছে ফুলের মালা । বারে বারে রক্তে-পিছল দুর্গমে
ছুটে এসেছে শতচ্ছিদ্র শতাব্দীর বাইরে পথ-না-চেন দিক্সীমানার অলক্ষ্যে । তার হৃৎপিণ্ডের রক্তের ধাক্কায় ধাক্কায়
ডমরুতে বেজেছে গুরু গুরু,
"পেরিয়ে চলো, পেরিয়ে চলো ।”
ওরে চিরপথিক,
করিস নে নামের মায়া,
রাখিল নে ফলের আশা,
ওরে ঘরছাড়া মানুষের সস্তান ।

		 এই পাতা শেষ সম্পাদিত হয়েছে ১৭:২৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

